
Abstract. The research on the use of augmented reality (AR) in education is still 
at the starting point, so there is not enough research on the impact and 
consequences of AR in education. The purpose of this study is to determine the 
impact of an augmented reality mobile application on the learning motivation of 
students. For this purpose, a study was conducted to measure and understand the 
influence of the motivation of students of the “School-Lyceum No. 85 of Sheikh 
Tamim bin Hamad al-Thani” in Astana to study physics. It has been updated to 
take into account previous studies that have specifically examined the 
impact of augmented reality technology on student learning motivation. The 
theory of intrinsic motivation has been used to explain motivation in the context of 
learning. The survey was conducted using the Attention, Relevance, 
Confidence and Satisfaction (ARCS) model. For this research work, a special 
mobile application EdLab was prepared. The mobile application was created for 
the physics course for the 8th grade students and covered the topic 
“Electricity”. The study examined differences in students’ learning 
motivation 

before and after using an AR mobile app. In total, 68 students attended this study 
and filled out questionnaires before and after laboratory work. The questionnaire was 
filled in Google Forms, the level of students’ motivation was compared before and 
after the lesson by specific developed concepts. The results obtained showed that the 
use of the augmented reality mobile application increased the learning motivation 
of students. It showed an increase in the level of attention by 17%, the level of 
relevance by 15%, the level of confidence and satisfaction by 14%.

Keywords: augmented reality, physics, education, ARCS, mobile application.

ТОЛЫҚТЫРЫЛҒАН ШЫНАЙЫЛЫҚ МОБИЛЬДІ 
ҚОСЫМШАЛАРЫНЫҢ ОҚУШЫЛАРДЫҢ ОҚУ МОТИВАЦИЯСЫНА 

ӘСЕРІ

Аннотация. Білім берудегі толықтырылған шынайылықты (AR) қолдану 
бойынша зерттеулердің дамуы әлі бастапқы кезеңде, демек білім беру 
саласындағы AR әсері мен салдары туралы зерттеулер жеткіліксіз. Бұл зерттеудің 
мақсаты AR мобильді қосымшасының оқушылардың оқу мотивациясына 
әсерін анықтау. Осы мақсатта Астана қаласы әкімдігінің «Шейх Тәмим бен 
Хамад әл-Тәни атындағы №85 мектеп-лицей» ШЖҚ МКК оқушыларының 
физика пәнін оқуға деген мотивациясына әсерін өлшеу және түсіну бойынша 
зерттеу жұмыстары жүргізілді. AR технологиясының оқушылардың оқу 
мотивациясына әсерін арнайы қарастырған алдыңғы зерттеулерді ескере 
отырып толықтырылды. Мотивацияны оқыту контекстінде түсіндіру үшін ішкі 
мотивация теориясы пайдаланылды. Назар аудару (зейін), өзектілік, сенімділік 
және қанағаттану (ARCS) моделін ескере отырып сауалнама жүргізілді. 
Сауалнама сұрақтары мотивациялық деңгейді анықтауға арналған ARCS моделі 
бойынша құрылды. Осы зерттеу жұмысына арнайы EdLab мобильді қосымшасы 
дайындалды. Мобильді қосымша 8-сынып физика пәні “электор тогы” 
тарауына арнап құрылған. Зерттеуде AR мобильді қосымшасын пайдаланғанға 
дейінгі және кейінгі оқушылардың оқу мотивациясындағы айырмашылықтары 
қарастырылды. Барлығы 68 оқушы AR негізінде жасалған EdLab мобильді 
қосымшасын пайдаланды. Оқушылар зертханалық жұмысқа дейін және кейін 
сауалнама толтырды. Сауалнама Google Forms-та алынып, оқушылардың сабақ 
басталғанға дейінгі және кейіңгі мотивациялық деңгейі салыстырылып, нақты 
тұжырымдамалар жасалынды. Алынған нәтижелер AR мобильді қосымшасын 
пайдалану оқушылардың оқу мотивациясын арттырғанын көрсетті. Назар 
аудару (зейін) деңгейінің 17%, өзектілік деңгейінің 15%, сенімділік және 
қанағаттану деңгейлерінің 14% артқанын көрсетті.

ВЛИЯНИЕ УЧЕБНЫХ МОБИЛЬНЫХ ПРИЛОЖЕНИЙ 
ДОПОЛНЕННОЙ РЕАЛЬНОСТИ НА МОТИВАЦИЮ УЧЕНИКОВ ВО 

ВРЕМЯ УРОКА

Аннотация. Исследования по использованию дополненной реальности 
(AR) в образовании все еще находятся на начальной стадии, поэтому 
исследований влияния и последствий AR в образовании недостаточно. Целью 
данного исследования является определение влияния мобильного приложения 
дополненной реальности на учебную мотивацию учеников. С этой целью было 
проведено исследование по измерению и пониманию влияния мотивации 
учащихся «Школы-лицея №85 шейха Тамима бин Хамад аль-Тани» г. Астаны 
на изучение физики. Он был дополнен с учетом предыдущих исследований, в 
которых специально изучалось влияние технологии дополненной реальности на 
учебную мотивацию учащихся. Теория внутренней мотивации использовалась 
для объяснения мотивации в контексте обучения. Опрос проводился с учетом 
модели «Внимание, релевантность, уверенность и удовлетворение» (ARCS). 
Вопросы анкеты были взяты по модели ARCS для определения мотивационного 
уровня. Для данной исследовательской работы было подготовлено специальное 
мобильное приложение EdLab. Мобильное приложение создано для предмета 
физики 8 класса «Электричество». В исследовании изучались различия 
в учебной мотивации учеников до и после использования мобильного 
приложения AR. Всего в данном исследовании приняли участие 68 учеников, 
которые заполняли анкеты до и после лабораторных работ. Анкета заполнялась 
в Google Forms, сравнивался уровень мотивации учащихся до и после урока, 
вырабатывались конкретные концепции. Полученные результаты показали, что 
использование мобильного приложения дополненной реальности повысило 
учебную мотивацию учеников. Он показал повышение уровня внимания 
(внимания) на 17%, уровня релевантности на 15%, уровня уверенности и 
удовлетворенности на 14%.

Ключевые слова: дополненная реальность, физика, образование, ARCS, 
мобильное приложение.

КІРІСПЕ
Білім беруде толықтырылған шынайылықты (AR) қолдану зерттеудің 

маңызды бағыты болып табылады (Sirakaya, 2018). AR нақты уақыттағы өзара 

әрекеттесуді жеңілдету үшін нақты ортаға виртуалды нысандарды қосуға 
мүмкіндік береді (Mart´ın-Gutierrez, 2015). Білім беруде AR қолдану бойынша 
әлі зерттеудің ерте сатысында қалуда және білім беру саласында AR бойынша 
зерттеулер саны өте аз (Akçayır, 2017). 

AR қолдану қазіргі таңда өте қолжетімді, себебі ол арнайы жабдықты 
қажет етпейді және оны мобильді құрылғыларда оңай пайдалануға болады. 
Қазір адамдардың көпшілігі мобильді құрылғыларға ие және пайдаланушылар 
саны қарқынды түрде артуда, ал бұл AR-ге көбірек қол жеткізуге мүмкіндік 
береді (Sirakaya, 2018). Мобильді технологиялар саласындағы жетістіктердің 
арқасында мобильді AR қосымшаларының мүмкіндіктеріде артты (Di Serio, 
2013).

AR мобильді қосымшаларын білім беруде қолдану оқушылардың оқуға 
деген ынтасын арттырады және академиялық үлгерімін жақсартуға көмектеседі 
(Lin, 2013). Білім берудегі AR әлеуетін зерттеу қазіргі таңдағы басты зерттеу 
бағыттарының бірі болып табылады және AR оқушылардың оқу мотивациясын 
арттыруға арналған заманауи технологиялардың бірі ретінде есептелуде (Di 
Serio, 2013). Осы тұжырымдаманы дәлелдеу мақсатында бізде оқушылармен AR 
мобильді қосымшасын сабақ барысында қолданып, зерттеу жұмысын жүргізіп 
көрдік. Зерттеуіміздің басты мақсатыда оқу процесінде оқушылардың сабаққа 
деген мотивациясын арттыра отырып оқу үлгерімін жақсарту болып табылады. 
Мақалада білім беруде AR қолданумен байланысты тұжырымдамалық негіз 
және теориялық модель ұсынылған. Әдістемелер егжей-тегжейлі талқыланып, 
зерттеу нәтижелері көрсетілген. Соңында, оның салдары, сондай-ақ болашақ 
зерттеулердің мүмкіндіктері туралы қысқаша баяндалады.

МАТЕРИАЛДАР МЕН ЗЕРТТЕУ ӘДІСТЕРІ
Зерттеу жұмысын жүргізу үшін 2013 және 2022 жылдар аралығында 

жарияланған әдебиеттерге шолу жасалды, cілтеме берілген журналдарға 
критерийі ретінде Google Scholar H-5 индексі пайдаланылды (Bacca, 2014). 

AR нақты және виртуалды әлемді біріктіреді, нақты уақыт режимінде 
компьютерде жасалған виртуалды нысандармен нақты әлемді толықтырады 
(Budiman, 2016).

Ең жиі қабылданған анықтамалардың біріне сәйкес, AR үш негізгі 
талаптары бар технология деп айтылады: нақты ортадағы нақты және 
виртуалды объектілерді біріктіру, нақты және виртуалды объектілерді бір-
бірімен теңестіру және нақты уақыттағы өзара әрекеттесу (Billinghurst, 2015). 
Нақты және виртуалды элементтерді біріктіру тәсілдерінің таксономиясы 
болып табылатын Милграмның аралас шынайылық континуумы бар (сызба 
1). Континуум толығымен нақты ортадан толық виртуалды ортаға дейін 
ауытқиды (Wu, 2013). Осы континуум негізінде аралас шынайылықты нақты 
және виртуалды объектілер біріктірілген жағдай ретінде анықтауға болады. 
AR 1-сызбада көрсетілгендей континуумның нақты ортасының соңына 
жақынырақ орналасады. AR көп шынайылықты қамтитын аралас шынайылық 

технологиясы ретінде қарастырылуы мүмкін, өйткені бұл технология 
виртуалды мазмұнмен өзара әрекеттесуге мүмкіндік беретін пайдаланушының 
нақты ортасындағы виртуалды нысандарды қамтиды (Solak, 2015). Мобильді 
AR жағдайында технология смартфон камерасы арқылы нақты әлемге сандық 
элементтерді қосуды қамтиды. 

Сызба 1. Милграмның аралас шынайылық континуумы

Қазіргі таңда көптеген адамдар мобильді құрылғыларға ие, сондықтан AR-
ге оңай қол жеткізе алады. Оқыту үшін AR пайдалану мобильді технологияның 
жетістіктері мен смартфондарды пайдаланудың артуы арқасында мүмкін 
болды. Смартфондар мен планшеттер жылдам процессорлардың, графикалық 
аппаратураның және түрлі борттық сенсорлардың арқасында AR тәжірибесін 
жеңілдету үшін өте қолайлы (Pelet, 2017).

AR нақты әлеммен өзара әрекеттесудің жаңа тәсілдерін ұсынады және 
толығымен нақты немесе виртуалды әлемде мүмкін болмайтын тәжірибелерді 
жасай алады. Ол нақты және виртуалды нысандарды біріктіретін иммерсивті 
гибридті оқыту орталарын жасаудың бірегей мүмкіндігіне ие (Akçayır, 2017). 
AR технологиялары пайдаланушыларға нақты әлемде мүмкін емес ғылыми 
құбылыстарды, мысалы, белгілі бір химиялық реакцияларды сезінуге мүмкіндік 
береді, бұл оқушыларға қолжетімсіз тақырыпты жеңіл және қауіпсіз түрде 
қолжетілімдікті береді. AR арқылы виртуалды объектілерді манипуляциялау 
және нақты әлемде байқау қиын құбылыстарды бақылауды жеңілдетуге болады 
(Pektas, 2016).

Технологиялар дамыған оқыту орталары арқылы оқушыларды дамытатын 
дағдылар мен білімдерді AR технологиясы арқылы тиімдірек дамытуға болады. 
Бірнеше ақпарат көздерін біріктіру арқылы танымдық жұмыс жүктемесін 
азайтуға болады. AR жоғары интерактивті тәжірибені қамтамасыз етеді және 
оқушының шынайы белсенділігін, интерактивтілігін және шынайылықтың 
жоғары деңгейін құра алады. Оқыту процесінде әлеммен өзара әрекеттесу 
маңызды және шынайылықтан бөлек, AR осы өзара әрекеттесуді жеңілдетудің 
ең жақсы тәсілдерінің бірі болып табылады (Wei, 2015).

«Мотивация білім алушылардың неліктен күш салуға шешім қабылдағанына, 
қандай да бір әрекетті қаншалықты ұзақ ұстауға дайын екендігіне, оны 
орындауға қаншалықты тырысатынына және олардың әрекетке қаншалықты 
байланысты екеніне жауап беретін қуат көзін береді» (Di Serio, 2013). Мотивация 

— оқушының оқу ортасына қатысуға ұмтылысы. Мотивация оқушыларға 
оқуға күш салу және оқу үлгерімін арттыру үшін қажет, өйткені мотивация 
оқу процесінде маңызды рөл атқарады. Оқушылардың ынтасын арттырудың 
маңызды факторы оқудың тиімді стратегияларын қолдану болып табылады. 
Мотивация өзін-өзі реттейтін оқуды ынталандыру және қолдау үшін маңызды, 
бұл көбінесе оқу үлгерімін жақсартуға әкеледі. Академиялық мотивациясы бар 
оқушылар ынтасыз оқушылармен салыстырғанда тапсырмаларды орындауға, 
қатысуға, табандылық пен күш жұмсауға бейім. Мотивацияның болмауы 
оқушының үлгерім деңгейіне үлкен кедергі болуы мүмкін.

Ішкі мотивация теориясы мотивацияны оқу контекстінде түсіндіреді. Ішкі 
мотивацияға әсер ететін негізгі факторлар қиындық, қызығушылық, бақылау 
және қиял. Оқу мотивациясын қолдау үшін ерік күші мен оң көзқарас қажет. 
Ішкі мотивация оқушылардың сыртқы қысымсыз немесе сыртқы марапаттарды 
күтпей-ақ академиялық қызметке қатысуға итермелеуі. Зерттеулер AR 
оқушылардың мотивациясына тұрақты оң әсер етуі мүмкін екенін көрсетті. 
Олардың ғылымды меңгерудегі мотивациясын ерекше арттыра алатынын 
дәлелдейтін зерттеулерде бар. Оқушылардың мотивациясының жоғарылауы 
негізінен AR технологиясының көмегімен ұсынылған қызығушылық, қиял 
және бақылау элементтері, өйткені оқушылардың мотивациясы тартымды 
немесе ынталандыратын орта немесе оқу материалын пайдалану арқылы 
тікелей әсер етеді (Gopalan, 2017).

Джон Келлер  ұсынған ARCS (2-сызбада көрсетілгендей) “ Attention-назар, 
Relevance-өзектілік, Confdence-сенімділік және Satisfaction-қанағаттану” 
мотивациялық дизайн моделі AR технологиясының оқушылардың оқуға деген 
ынтасына әсерін түсіну үшін қолданылды. ARCS моделіне сүйене отырып, 
AR технологиясының дизайны арқылы оқушылардың назарын аудара отырып, 
технологияны қолдануға деген сенімділігін арттырып, қолданғаннан кейін 
алған білімге деген өзіндік қанағаттанушылық сезімін ұялату болды (Lin, 2013).

Сызба 2. Келлердің ARCS мотивациялық дизайн моделі

ARCS мотивациялық дизайн моделі AR технологиясының оқушылардың 
оқуға деген ынтасына әсерін түсіну үшін қолданылды. Оқушылардың оқу 
мотивациясына әсерін AR мобильді қосымшасын қолданар алдында және одан 
кейін алынған сауалнама нәтижелері арқылы салыстырылды.

Сауалнамаға Астана қаласы №85 мектеп-лицейінің 8-сынып оқушылары 
қатысты. Сауалнама AR мобильді қосымшасын қолданғанға дейін және кейін 
алынды. Зерттеу жүргізу үшін арнайы рұқсат басшылықтан және физика пәні 
мұғалімінен алынды.  

Зерттеу жұмысына жоспар құрылып, қатысушылар зерттеу жоспарына 
сәйкес бақылау және тәжірибелік топтарға бөлінді. Оқу бағдарламасына 
сәйкес оқушылар физика сабағында AR бойынша жасалған EdLab мобильді 
қосымшасын қолдану арқылы «электор тогы» тарауына зертханалық жұмыс 
жасады. Осы зерттеуге дейін сынып ешқандай AR мобильді қосымшаларын 
сабақта қолданбаған. Сандық деректер қолданылғанға дейін және қолданғаннан 
кейін алынған сауалнама нәтижелері бойынша жинақталды. 

Зерттеу құралдары ретінде AR негізінде жасалған EdLab мобильдік 
қосымшасы мен Google Forms қолданылды. Қолданар алдында сауалнамадағы 
барлық сұрақтар оқушылардың жас ерекшеліктері мен оқулыққа 
байланыстырылып алынды. Осы зерттеуде пайдаланылған мобильді қосымша 
физика сабағындағы «электор тогы» тарауына арнап арнайы жасалды.

ЗЕРТТЕУ НӘТИЖЕЛЕРІ МЕН ОЛАРДЫ ТАЛҚЫЛАУ
Астана қаласындағы №85 мектеп-лицейінің 8-сынып оқушылары EDLAB 

қосымшасының пилоттық демонстрациясына сынақ субъектісі ретінде 
пайдаланылды. 68 оқушы қатысты. Оқушылардың оқу үлгерімі туралы 
мәліметтер сынып жетекшісінен алынды. Өнімділік деректері оқушылардың 
жынысы мен жасы сияқты сипаттамаларына тәуелсіз және мобильді қосымшаны 
(EdLab) пайдалану үшін ешқандай жүйелі ынталандырулар қарастырылмады.

AR сабақтарына арналған құрал Android планшетінде жұмыс істейтін 
AR қолданбасын қамтиды. «EdLab» қолданбасы Unity, C# және AR негізін 
пайдаланып Android Studio үшін жасалған. Қолданбадағы үлгілер 3D Max 
көмегімен жасалған. «EdLab» қосымшасының негізгі терезесі төрт опцияны 
құрайды: бастау, қолжетімді тақырыптар, нұсқаулық және авторлар. «Бастау» 
түймесін басқаннан кейін камера қосылады және физика кітабының арнайы 
беттеріне өту керек. Қолданба Қазақстандық мектептерде оқытылатын 
Кронгарт жазған физика оқулығымен үйлесімді. Оқушыларға «Электор тогы» 
тақырыбы бойына зертханалық жұмыс қосылған. Қосымшада оқушыларға 
жабдықты қосуға және планшеттеріндегі схемаларды аяқтауға мүмкіндік 
беретін демонстрациялық жаттығулар бар. «Қолжетімді тақырыптар» 
бөлімінде авторлар әзірлеген тақырыптар кітаптың анықтамалық беттерімен 
қатар берілген. Ережелер мен нұсқаулар «нұсқаулық» бөлімінде көрсетілген. 
«Авторлар туралы» бөлімінде әзірлеушілер туралы ақпарат және оқушылар 
сұрақтар қою және талқылауға қатысу үшін пайдалана алатын телеграм 

тобына сілтеме бар. Ол сілтеме арқылы оқушы осы EdLab мобильді 
қосымшасын қолданатын басқада оқушылармен және авторлармен байланыса 
алады, қызықтырған сұрақтарына жауап алып, ұсыныстарын білдіре алады. 
Ал авторлар қолданушылар ұсынған ұсыныстар мен талаптарды қарастыра 
отырып қосымшаға жаңартулар енгізіп отырады.

Алынған эмпирикалық деректер Чианг қолданған әдістерге сәйкес тал-
данды. Қолданғанға дейінгі және кейінгі сауалнаманың жалпы орташа мәні 
оқушылардың оқу мотивациясын салыстыру және мотивациядағы статис-

тикалық маңызды айырмашылықтың болуын анықтау үшін пайдаланылды.

Кесте 1. ARCS мотивациялық деңгейін анықтайтын сауалнама сұрақтарының жіктелуі.

ARCS  мотивациялық дизайн моделін құру үшін сауалнама сұрақтары Тасним 
Хан, Кевин Джонстон және Жак Офоффдың ғылыми зерттеу жұмыстарынан 
алынды. Барлығы 36 сұрақ алынып олар төрт факторды (ARCS)  қамтыды (кесте 
1), Статистикалық маңызды айырмашылық мотивацияның төрт факторының 
әрқайсысында AR мобильді қосымшасын қолданудың қаншалықты әсер 
еткенін көрсетеді.

Пән мұғалімдері AR мобильді қосымшасы оқушылардың оқуға деген 
ынтасын жақсарғанын растады, өйткені ол «оқуды қызықты және интерактивті 
ете алады» және «оқудың «қызықты тәсілі»» бола алады. «Толықтырылған 
шынайылық оқушының оқуға деген ішкі мотивациясын жақсарта алады. Пән 
мұғалімі алдағы уақытта басқада зертханалық жұмыстарға  AR мобильді 
қосымшаларын қолданғысы келетінін айттыр. Мұғалімдерге AR қосымша 
ресурс ретінде ұсынылды және AR «пайдалы және тартымды қосымша оқу 
ресурсы» ретінде қарастырады.

1-сурет. Оқушылардан EdLab мобильдік қосымшасын қолданғанға деңгейін және кейін
алынған сауалнама нәтижелерін салыстыру

Google Forms-ты қолдана отырып ARCS мотивациялық деңгейін анықтайтын 
сауалнама сұрақтарын оқушылардан AR бойынша жасалған EdLab мобильдік 
қосымшасын қолданарға дейін және кейін алып нәтижелерді Microsof Excel 
бағдарламасын пайдалану арқылы әрбір ARCS факторының орташа мәнін 
есептелді (1-сурет). Кестеге қарай отырып назар аудару, өзектілік, сенімділік 
және қанағаттану үшін орташа мәндер өскенін байқауға болады. Бұл AR 
мобильді қосымшасын пайдаланғанға дейінгі және одан кейінгі оқушылардың 
оқу мотивациясын салыстыруға мүмкіндік береді.

ҚОРЫТЫНДЫ
Мобильді қосымшаларды тек оффлайн ғана емес онлайн оқу барысында 

да қолдана аламыз, AR мобильді қосымшалары үздіксіз білім беруге арналған 
құрал ретінде онлай және оффлайн форматтағы кез-келген сабаққа арналған 
көмекші құрал бола алады. Оқытуды басқарудың жаңа жүйелерін құру және 
қашықтықтан білім беру процесінде ақпараттық технологияларды қолдану 
оқушылардың қызығушылығын арттыруға, ғылыми және шығармашылық 
дүниетанымды қалыптастыруға үлкен әсер етеді. Білім беру процесінде жаңа 
технологияларды пайдалану арқылы әлеуметтік дамудың жоғары тиімді 
стратегиясына көшуге, әлемдік білім беру кеңістігіне толыққанды енуге және 
халықаралық деңгейге шығуға үлкен әсерін тигізеді (Rakhmetov, 2022). Білім 
беру саласында AR технологиясын қолдану зерттеудің әлі бастапқы сатысында, 
сондықтан қосымша зерттеулер үздіксіз жүргізілуі қажет. Бұл зерттеу AR білім 
беру құралын пайдалану арқылы оқушылардың оқу мотивациясын өлшеу 
үшін жүргізілген алдыңғы зерттеулерді толықтырды. Болашақта әртүрлі 
пәндік салалардағы басқа құрылғыларды пайдалана отырып, оқу қызметін 
бағалау бойынша зерттеулерді тереңдету жоспарлануда, бұл білім берудегі 

толықтырылған шынайылықты дамыту шекараларын одан әрі кеңейтеді.  
Зерттеуде AR мобильді құралдарының оқу үлгеріміне оң әсер еткенін көрсетті. 
Басты мақсат AR мобильді қосымшасы жаратылыстану пәндерде оқушылардың 
оқу мотивациясына әсерін бақылау және арттыру болды.. ARCS үлгісіне 
негізделген зерттеу сұрақтары арқылы оқушылардың мотивация деңгейі 
анықталып, қосымшаны қолданғаннан кейінгі нәтижелермен салыстырылып 
нақты тұжырымдамалар қалыптасты. Оқушылар мобильді қосымшалар арқылы 
арнайы ортаны талап етпестен кез-келген уақытта зертханалық жұмыстарын 
жасай алады, үздіксіз білім беруді қанағаттандыра алды. Бұл оқушының 
практикалық дағдыларын жетілдіруге ықпал етеді. Осылайша, ол болашақ 
студент ретінде бәсекеге түсе алатын құзыретті түлектің қалыптасуына өз 
әсерін тигізеді.

